
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Ընթացիկ իրավիճակը և իրավական ակտի ընդունման անհրաժեշտությունը.
««Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է հետևյալ հանգամանքով.
ՀՀ կրթության,գիտության, մշակույթի և սպորտի նախարարի 2021 թվականի օգոստոսի 17-ի N 65-Ն հրամանով սահմանվել է Կրթության կառավարման տեղեկատվական համակարգի վարման կարգը և ներդրվել կրթության ոլորտի պետական վարչական ռեգիստրը։
Ներկայումս, ԿՏԱԿ-ի կողմից մշակվել, շահագործման են հանձնվել և  բովանդակային և տեխնիկապես սպասարկվում են հետևյալ համակարգերն իրնց համապատասխան ակտիվ շահառուներով․
	
	Համակարգի անվանումը
	Ակտիվ շահառուների թիվը/անձ

	1. 
	Դպրոցների կառավարման տեղեկատվական համակարգ
	Օրական 1400

	2. 
	Էլեկտրոնային մատյան
	Օրական 37191

	3. 
	Էլեկտրոնային օրագիր
	Օրական 305000

	4. 
	Նախադպրոցական կրթության կառավարման տեղեկատվական համակարգ
	Օրական 1220

	5. 
	ՆՈՒՀ-երում սաների հաճախումների գրանցման մատյաններ
	Օրական 4500

	6. 
	Մասնագիտական կրթության կառավարման տեղեկատվական համակարգ, որից
	Օրական 244

	7. 
	Բուհ
	64

	8. 
	Քոլեջ
	118

	9. 
	Ուսումնարան
	62

	10. 
	Էլեկտրոնային մատյան ուսումնարաններ
	Օրական 2276

	11. 
	Էլեկտրոնային մատյան քոլեջներ
	Օրական 4115

	12. 
	Պարտադիր կրթության ապահովման էլեկտրոնային համակարգ
	Օրական 240

	13. 
	Սահմանամերձ կամ բարձրլեռնային բնակավայրերի պետական դպրոցներ ուսուցիչների գործուղման համակարգ
	Տարեկան միջին
450-500 

	14. 
	Կամավոր ատեստավորման գրանցման և քննությունների հանձնման համակարգեր
	Տարեկան միջին 
4500-5000

	15. 
	Դպրոցներում ավարտական փաստաթղթերի ձևավորման համակարգ
	Տարեկան միջին 
60000

	16. 
	Առաջին դասարանցիների հայտագրման համակարգ
	Տարեկան միջին 
39000

	17. 
	ՄՄՈՒՀ/ՆՄՈՒՀ ընդունելության համակարգ
	Տարեկան միջին 
17000

	18. 
	Նախադպրոցական, հանրակրթական, նախնական ու միջին մասնագիտական ուսումնական հաստատությունների տնօրենների հավաստագրման համակարգ 
	Տարեկան միջին 
700



Միևնույն ժամանակ, Դպրոցների կառավարման տեղեկատվական համակարգում գործում  են ուսուցիչների թեմատիկ պլանների ձևավորման, տնօրենների տարեկան  կատարողականների ձևավորման, սովորողների և մանկավարժական աշխատողների տրանսպորտային ծախսերի փոխհատուցման, կրթության առանձնահատուկ պայմանների կարիք ունեցող երեխաների արձանագրման և գնահատման, ինչպես նաև դպրոցների ֆինանսավորման հաշվարկի, տարրական դասարանների դասագրքերի պահանջարկի ձևավորման և այլ ենթահամակարգեր, որոնք նույնպես սպասարկվում են ամենօրյա ռեժիմով։
Կրթության կառավարման տեղեկատվական համակարգի մաս հանդիսացող  «Բարձրագույն կրթության կառավարման ենթահամակարգում» (այսուհետ՝ Ենթահամակարգ) արդեն իսկ ներգրավվել են ՀՀ-ում գործող բուհերը, հետևաբար նախատեսվում է իրականացնել նաև ավարտական փաստաթղթերի՝ դիպլոմների թվայնացմանն ուղղված աշխատանքներ: 
2025թ․ սեպտեմբերի 11-ին ընդունված «Բարձրագույն կրթության և գիտության մասին» ՀՀ օրենքով նախատեսված է, որ պետք է ներդրվի բարձրագույն կրթության և գիտության կառավարման տեղեկատվական համակարգ՝ տվյալների հավաքման, վերլուծման և տեղեկատվության տարածման միասնական էլեկտրոնային համակարգ, որը ներառում է լիցենզիաների և հավատարմագրերի էլեկտրոնային գրանցամատյանը, տեղեկություններ բուհերի և գիտական կազմակերպությունների կառավարման, տնտեսական, ուսումնական և գիտատեխնոլոգիական գործունեության, ինչպես նաև ուսանողների, կլինիկական ռեզիդենտների ու աշխատողների (այդ թվում՝ գիտական) մասին, ինչը պետք է ապահովի համակարգում ներմուծված տեղեկատվության օգտագործումը լիցենզավորման, հավատարմագրման, պետական ֆինանսավորման գործընթացների կազմակերպման, հաշվետվությունների ներկայացման, մշտադիտարկման և թափանցիկության ապահովման նպատակով։
Միաժամանակ, «Ստանալ կրթություն» կյանքի իրադարձության շրջանակներում բարձրագույն ուսումնական հաստատություններ ընդունելության գործընթացի թվայնացման ճանապարհային քարտեզով 2026 թվականին նախատեսված է ԿՏԱԿ-ում ստեղծել ընդունելության էլեկտրոնային նոր համակարգ՝ թվայնացման ռազմավարության պահանջներին համապատասխան։
Թվայնացման աշխատանքները ենթադրում են նաև Ենթահամակարգի սպասարկում, որն իր մեջ ներառում է. 
· ամենօրյա ռեժիմով բուհերին խորհրդատվական աջակցության տրամադրում,
· ինքնաշխատ եղանակով բուհերից տեղեկատվության ստացման ծրագրային ապահովում,
· բուհերի կարիքներից բխող ծրագրային գործիքների մշակում և ներդրում,
· օրենսդրական փոփոխություններով պայմանավորված Ենթահամակարգում ծրագրային փոփոխությունների իրականացում,
· շահառու տարբեր կառույցների պահանջներին համապատասխան նոր հաշվետվային ձևերի մշակում, դրանց ստացման ավտոմատացված գործիքների ստեղծում և ներդրում,
· ՀՀ ԿԳՄՍՆ և ՀՀ ԿԳՄՍՆ բարձրագույն կրթության և գիտության կոմիտեի կողմից բարձրագույն կրթության ոլորտում վարչական գործառույթների թվայնացում, ստեղծված գործիքների ներդրում և սպասարկում, 
· Ենթահամակարգի անխափան և անվտանգ գործունեության ապահովում։
Նշված աշխատանքները շատ ծավալուն են և պահանջում են մարդկային և ֆինանսական մեծ ռեսուրսներ: Հետևաբար, ՀՀ ԿԳՄՍՆ «Կրթական տեխնոլոգիաների ազգային կենտրոն» ՊՈԱԿ-ին աջակցելու և Ենթահամակարգի աշխատանքներն առավել արդյունավետ իրականացնելու խիստ անհրաժեշտությունից ելնելով՝ նախատեսվում է ներգրավվել նոր աշխատակիցներ, որոնց գործունեությունը ֆինանսավորելու համար տարեկան պահանջվում է լրացուցիչ 23,459,400.0 հազ. դրամ (ներառյալ ԱԱՀ-ն): Ստորև ներկայացվում է անհրաժեշտ ֆինանսական միջոցների գծով հաշվարկները.
	NN
	Ծախսատեսակի անվանումը
	Միավորը
	Գումարը                   /դրամ/

	1.
	Աշխատավարձ և դրան հավասարեցված վճարումներ
	36 մարդ/ամիս
	 18,000,000.0 

	2.
	Էներգետիկ ծառայություններ
	9 ամիս
	 49,500.0 

	3.
	Նյութատեխնիկական ապահովում
	հատ
	 1,500,000.0 

	
	Ընդամենը՝ առանց ԱԱՀ-ի
	
	 19,549,500.0 

	
	ԱԱՀ
	
	 3,909,900.0 

	
	ԸՆԴԱՄԵՆԸ
	
	 23,459,400.0 




2. Առաջարկվող կարգավորման բնույթը
[bookmark: _Hlk195524426]Վերոնշյալ գործընթացն ապահովելու նպատակով Նախագծով առաջարկվում է «Հայաստանի Հանրապետության 2026 թվականի պետական բյուջեի մասին» օրենքում, ՀՀ կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշման NN 3, 4, 5, 9 և 9.1 հավելվածներում միջծրագրային վերաբաշխման միջոցով «1162. Գիտական և գիտատեխնիկական հետազոտությունների ծրագիր» ծրագրի «11019. Գիտական աստիճանաշնորհման և գիտամանկավարժական կոչումների շնորհում» միջոցառման գծով նախատեսված ֆինանսական միջոցներից 23,459.4 հազ. դրամ ուղղել «1227. Կրթության ոլորտում տեղեկատվական և հաղորդակցական տեխնոլոգիաների ներդրում» ծրագրի «11001. Էլեկտրոնային կառավարում» միջոցառմանը:

3. ՀՀ կառավարության որոշման նախագծի մշակման գործընթացում ներգրավված ինստիտուտները, անձինք և նրանց դիրքորոշումը
[bookmark: _Hlk195524886]Նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի կողմից: 



4. Ակնկալվող արդյունքը
Նախագծի ընդունման արդյունքում հնարավոր կլինի ապահովել կրթության կառավարման տեղեկատվական համակարգի «Բարձրագույն կրթության կառավարման ենթահամակարգի» սպասարկումը և նախագծել բարձրագույն կրթության և գիտության կառավարման տեղեկատվական համակարգը: 

5. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվող փոփոխությունների մասին
Նախագծի ընդունման կապակցությամբ ՀՀ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում: 

[bookmark: _Hlk195525052]6. ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին
[bookmark: _GoBack]Նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:
Հարկ է նշել նաև, որ նվազեցվող միջոցառման գծով մինչև տարեվերջ ֆինանսական միջոցների վերականգնման անհրաժեշտությունը բացակայում է:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է՝ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքի 50-րդ կետից, 82-րդ կետի 1-ին ենթակետի «բ» (բ. կրթության կառավարման տեղեկատվական համակարգի ամբողջական ներդրումը, կրթության համակարգի հիմնական ցուցանիշների սահմանումը) պարբերությունից, 2-րդ՝ (կրթության կառավարման ինստիտուցիոնալ կարողությունների զարգացման նպատակով տվյալների վրա հիմնված կառավարման համակարգի ամրապնդում՝ կրթության կառավարման տեղեկատվական համակարգում ընդգրկելով կրթության բոլոր մակարդակները) ենթակետից, ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված  Հայաստանի Հանրապետության կառավարության հնգամյա (2021-2026 թվականների)  ծրագրից բխող թվայնացման օրակարգից, ՀՀ կառավարության 2021-2026 թվականների) ծրագրի  «4․3 Կրթություն» բաժնի «Բարձրագույն կրթություն» գլխում ամրագրված ուղղություններից, ըստ որի  բարձրագույն կրթության ոլորտի զարգացումը սերտորեն կապակցվելու է պետության զարգացման ռազմավարությանը և գերակայություններին: Առանցքային են լինելու ներառական, ուսանողակենտրոն կրթական միջավայրի ստեղծումը, բարձրագույն կրթության արդյունավետության բարձրացումը, էլեկտրոնային կառավարման համակարգի և էլեկտրոնային ուսուցման գործիքների զարգացումը, ինչպես նաև «կրթություն-գիտություն-աշխատաշուկա» կապի ամրապնդումը:

